
ᑲᑎᒪᔾᔪᓯᐊᓄᑦ ᐊᑐᐊᒐᑦ 

HONOURARIA POLICY 

 

ᐊᖏᖅᑕᐅᓯᒪᔪᑦ ᐅᑯᓄᖓ ᑲᑎᒪᔨᓄᑦ ᔮᓐᓄᐃᕆ 1997 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᒫᔨ 2021  
 

I. ᑐᑭᐊ ᐱᔾᔪᑎᐊᑕ 

 

ᑐᑭᐊ ᐱᔾᔪᑎᐊᑕ ᐅᑯᐊ ᐊᑐᐊᒐᐃᑦ ᐊᑐᐃᓐᓇᕈᐃᓪᓗᑎᒃ ᓱᓕᔪᓂᒃ ᐱᔾᔪᑎᓄᑦ ᐱᓪᓗᒋᑦ ᑲᑎᒪᔾᔪᓯᐊᓂᒃ ᐊᑭᓕᐅᑎᐅᓪᓗᑎᒃ 

ᑲᑎᒪᔨᐅᔪᓄᑦ ᐊᒻᒪᓗ ᐊᓯᖏᓐᓄᑦ ᐊᖓᔪᖃᐅᑎᓄᑦ ᑭᒡᒐᖅᑐᐃᓪᓗᑎᒃ ᑕᐃᒃᑯᓄᖓ ᐱᓕᕆᕝᕕᖏᓐᓂᒃ 

ᐊᑭᓕᐅᓯᐊᙱᑎᓪᓗᒋᑦ ᑮᓇᐅᔭᓕᐊᖏᓐᓂᑦ ᑲᑎᒪᓂᕐᒧᑦ ᐃᓚᐅᑎᓪᓗᒋᑦ ᐅᓄᑯᖓ ᓄᓇᕗᑦ ᑐᖖᒐᕕᒃ ᑎᒥᖓᓄᑦ 

ᑲᑎᒪᔭᖅᑐᖃᑕᐅᓂᕐᒧᑦ. 

 

II. ᑐᕌᕐᕕᐅᔪᑦ 

 

ᐅᓇ ᐊᑐᐊᒐᖅ ᑐᕌᖅᑐᖅ ᑕᒪᐃᓐᓄᑦ ᐃᓄᖕᓄᑦ ᑕᐃᒃᑯᓄᖓ ᑮᓇᐅᔭᓕᐊᖏᓐᓂᒃ ᔭᒐᐃᔪᓂᒃ ᑲᑎᒪᔪᖅᑐᖃᑕᐅᑎᓪᓗᒋᑦ 

ᐅᑯᓄᖓ ᓄᓇᕗᑦ ᑐᖖᒐᕕᒃ ᑎᒥᖓᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᖏᖅᑕᐅᓯᒪᔪᓄᑦ ᓄᓇᕗᑦ ᑐᖖᒐᕕᒃ ᑎᒥᖓᑦᑕ 

ᐱᓕᕆᐊᕆᔭᖏᓐᓄᑦ ᑐᒃᓯᕋᖅᑕᐅᑎᓪᓗᒋᑦ ᐅᑯᐊ ᓄᓇᕗᑦ ᑐᖖᒐᕕᑦ ᑎᒥᖓᑦᑕ, ᑭᓯᐊᓂ ᐃᓄᒃ ᐊᑭᓕᖅᑐᖅᑕᐅᖃᑦᑕᖅᐸᑦ 

ᐊᖓᔪᖃᐅᓂᕐᒧᑦ ᑲᑎᒪᔨᐅᒃᐸᑦ ᐊᑭᓕᖅᑐᖅᑕᐅᓗᓂ ᐅᑯᓄᖓ ᓄᓇᕗᑦ ᑐᖖᒐᕕᒃ ᑎᒥᖓᓐᓄᑦ, ᐊᕕᒃᑐᖅᓯᒪᔪᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ ᐃᓚᐅᒃᐸᑦ ᐅᕝᕙᓘᓐᓂᑦ ᓄᓇᕗᑦ ᐸᐸᑦᑎᔨᒃᑯᖏᓐᓂᑦ. 

 

III. ᐊᖏᓂᖏᑦ ᐊᒻᒪᓗ ᒪᓕᒃᑕᐅᔪᒃᓴᑦ 

 

1. ᐊᑖᓂ ᐃᓕᖓᔪᑦ ᐊᖏᓂᖏᑦ ᑮᓇᐅᔭᐃᑦ ᑲᑎᒪᔪᓯᐊᓄᑦ ᐃᒪᐃᑉᐳᑦ, ᐄᐳ 1, 2021 ᐱᒋᐊᕐᓗᒍ, ᐊᒻᒪᓗ  

  ᐊᑭᑦᑐᕆᐊᓚᐅᓱᖓᕐᐸᒡᓗᑎᒃ ᖃᑯᑎᒃᑯᑦ 2 ᒪᓕᒡᓗᒍ: 

 

(a)  ᑲᑎᒪᔨᑦ ᑲᑎᒪᑎᓪᓗᒋᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᖅᑎᓪᓗᒋᑦ, $675.00 ᐊᑐᓂᑦ 

ᐃᖏᕐᕋᑎᓪᓗᒋᑦ ᐊᒻᒪᓗ ᖃᐅᑕᒫᑦ ᑲᑎᒪᑎᓪᓗᒋᑦ; ᐊᓯᖏᓐᓄᑦ ᐃᓄᐃᑦ ᖃᐃᖁᔭᐅᓯᒪᔪᑦ ᐅᑯᓄᖓ 

ᓄᓇᕗᑦ ᑐᖖᒐᕕᑦ ᑎᒥᖓᓐᓄᑦ, $400.00 ᐊᑐᓂᑦ ᐃᖏᕐᕋᑎᓪᓗᒋᑦ ᐊᒻᒪᓗ ᑲᑎᒪᓂᐅᔪᓄᑦ ᐊᑐᓂᑦ. 

(b) ᐊᑐᓂᑦ ᑲᑎᒪᔨᑦ ᑲᑎᒪᑎᓪᓗᒋᑦ ᐊᕐᕌᒍᑕᒫᖅᓯᐅᑎᓄᑦ, $675.00 ᐊᑐᓂᑦ ᐃᖏᕐᕋᑎᓪᓗᒋᑦ ᐊᒻᒪᓗ 

ᖃᐅᑕᒫᑦ ᑲᑎᒪᑎᓪᓗᒋᑦ; ᐊᓯᖏᓐᓄᑦ ᖃᐃᖁᔭᐅᓯᒪᔪᑦ ᐅᑯᓄᖓ ᓄᓇᕗᑦ ᑐᖖᒐᕕᒃ ᑎᒥᖓᓐᓄᑦ, 

$400.00 ᐊᑐᓂᑦ ᐃᖏᕐᕋᓂᖏᓐᓄᑦ ᐊᒻᒪᓗ ᑲᑎᒪᓂᐅᔪᓄᑦ ᐊᑐᓂᑦ. 

(c)  ᐊᓯᖏᓐᓄᑦ ᑲᑎᒪᓂᐅᔪᓄᑦ ᑖᒃᑯᓄᖓ ᖁᓛᓂ ᑕᑯᒃᓴᐅᔪᑎᑐᑦ ᐊᑖᓂ (d)-ᒥ $400.00 ᐊᑐᓂᑦ 

ᐃᖏᕐᕋᓂᕐᒧᑦ ᐊᒻᒪᓗ ᖃᐅᑕᒫᑦ ᑲᑎᒪᓂᐅᔪᓄᑦ; 

(d) ᑲᑎᒪᓂᐅᔪᓂ ᐅᑯᓄᖓ ᓄᓇᓕᖕᓂ ᐊᑎᓕᐅᕆᓂᕐᒧᑦ ᑲᑎᒪᔨᕋᓛᑦ, $400.00 ᐊᑐᓂᑦ ᐃᖏᕐᕋᓂᕐᒧᑦ 

ᐊᒻᒪᓗ ᖃᐅᑕᒫᑦ ᑲᑎᒪᓂᐅᔪᓄᑦ; ᑲᑎᒪᓂᐅᔪᓄᑦ ᐅᑯᓄᖓ ᐊᑎᓕᐅᕆᓂᕐᒧᑦ ᐅᓐᓂᕐᓗᖕᓂᕐᒧᑦ 

ᑲᑎᒪᔨᕋᓛᑦ, $400.00 ᐊᑐᓂᑦ ᐃᖏᕐᕋᓂᕐᒧᑦ ᐊᒻᒪᓗ ᑲᑎᒪᓂᐅᔪᓄᑦ ᖃᐅᑕᒫᑦ; 

(e)  ᑲᑎᒪᔨᑦ ᑲᑎᒪᑎᓪᓗᒋᑦ ᐅᖃᓘᑎᒃᑯᑦ; ᑐᖔᓂ ᐃᑲᕐᕋᑦ ᓯᑕᒪᑦ $350.00; ᐅᖓᑕᐅᔾᔨᒃᐸᑕ ᐃᑲᕐᕋᑦ 

ᓯᑕᒪᑦ $675.00; ᐊᒻᒪᓗ 

(f) ᐊᓯᖏᓐᓄᓕᒫᕐᓕ ᐃᓄᖕᓄᑦ ᑲᑎᒪᑎᓪᓗᒋᑦ ᐅᖃᓘᑎᒃᑯᑦ: ᑐᖔᓂ ᐃᑲᕐᕋᑦ ᓯᑕᒪᑦ $200.00; 

ᐅᖓᑕᐅᔾᔨᒃᐸᑕ ᐃᑲᕐᕋᑦ ᓯᑕᒪᑦ $400.00 

(g)  ᑲᑎᒪᔩᑦ, ᐃᓚᒋᔭᐅᔪᑦ, ᑲᑎᒪᔨᕋᓛᓄᑦ ᐃᓚᒋᔭᐅᔪᑦ, ᑎᒃᑯᐊᕐᑕᐅᓯᒪᔪᓪᓗ ᑲᑎᒪᔭᕐᑐᖁᔭᐅᔪᑦ ᓄᓇᕗᑦ 

ᑐᖖᒐᕕᒃᑯᓐᓂ, ᑲᑎᒪᓂᕆᔭᖏᑦ ᐃᒃᑲᕐᕋ 8 ᐅᖓᑖᓄᐊᕈᔾᔨᒍᑎᒃ (ᐅᓪᓗᕐᒃ ᐊᑕᐅᓯᕐᒥᑦ), ᓄᓇᕗᑦ 

ᑐᖖᒐᕕᒃᑯᑦ ᐊᑭᓕᕐᓱᐃᑲᓐᓂᕈᓐᓇᕐᑐᑦ  $100-ᒥ ᐃᑲᕐᕋᑕᒫᕐᒃ ᐅᖓᑖᓄᐊᕈᔾᔨᔪᒥ ᑲᑎᒪᓂᕐᒧᑦ.  ᓄᓇᕗᑦ 

ᑐᖖᒐᕕᒃᑯᑦ ᑐᑭᒧᐊᕐᑎᔨᖓ ᖃᐅᔨᒋᐊᑲᓐᓂᕈᓐᓇᕐᑐᕐᒃ ᐃᖃᓇᐃᔭᕐᑎᓂᑦ ᓇᓗᓇᐃᕈᑎᒋᔭᕐᑕᒥᓂᑦ ᑭᑯᑦ 

ᐃᓚᐅᓚᐅᕐᒪᖔ ᐊᒻᒪᓗ ᐃᑲᕐᕋᐃᑦ ᐅᖓᑖᓄᐊᕈᔭᐅᔪᑦ.  

 

2.  ᑮᓇᐅᔭᐃᑦ ᑲᑎᒪᔪᓯᐊᓄᑦ ᐊᓯ ᔾᔨᕐᑕᐅᓚᐅᑲᒍᓐᓇᕐᑐᑦ ᐊᕐᕌᒍᑕᒫᑦ ᐱᒋᐊᕐᓂᖃᕐᐸᒡᓗᒍ ᐄᐳ 1ᒥᑦ, ᐊᑭᒋᓂᐊᕐᑕᖏᑦ 

ᒪᓕᑦᑎᐊᖦᖤᑐᐊᕐᐸᑕ ᓱᓇᑐᐃᓇᐃᑦ ᐊᑭᖏᑦ ᐊᓯᔾᔨᕐᓂᖓ ᒪᓕᒡᓗᒍ ᓯᕗᓂᐊᒍᑦ ᐊᕐᕌᒎᑉ ᐃᓱᖃᕐᑐᒧᑦ ᑎᓯᐱᕆ 

31-ᒧᑦ ᕿᒥᕐᕈᔭᐅᓯᒪᓂᖓᒍᑦ ᐊᑐᓕᖁᔭᐅᓯᒪᔪᓂᒃ ᑮᓇᐅᔭᓕᕆᔩᑦ ᑲᑎᒪᔨᕋᓛᖏᑕ ᑐᖖᒐᕕᒃᑯᑦ ᑐᑭᒧᐊᕐᑎᔨᖓᑕ 

ᐊᖏᕈᑎᒋᓂᐊᕐᑕᒥᓂᒃ ᐃᓛᓂᓚᐅᓱᖓᒃᑯᑦ. 
 
3.      ᑲᑎᒪᔨᑦ, ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᐊᒻᒪᓗ ᐊᓯᖏᑦ ᐃᓄᐃᑦ ᑐᖖᒐᓱᒃᑎᑕᐅᓯᒪᔪᑦ ᓄᓇᕗᑦ ᑐᖖᒐᕕᒃᑯᓐᓂ,   
        ᐃᒪᓐᓇᐃᓐᓂᐊᖅᑐᑦ ᐊᑭᓕᖅᑕᐅᓗᑎᒃ ᑲᑎᒪᔾᔪᓯᐊᒃᓴᒥᑦ ᐊᑐᓂᑦ ᐅᑉᓗᓄᑦ ᑕᐃᑲᓃᓐᓂᐊᓄᑦ  

ᑲᑎᒪᑎᓪᓗᒋᑦ ᑲᑎᒪᔨ-ᐱᔭᒃᓴᖏᓐᓂᒃ ᐊᒃᑐᐊᑎᓪᓗᒋᑦ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᑲᑎᒪᔨᑦ ᐱᓕᕆᐊᖃᖅᑎᓪᓗᒋᑦ ᑲᑎᒪᔨᓄᑦ ᐊᒃᑐᐊᔪᓂᒃ ᐃᒪᓐᓴᓗ ᓇᓗᓇᐃᖅᑕᐅᓯᒪᑎᓪᓗᒋᑦ 
ᐊᖏᖅᑕᐅᓯᒪᓪᓗᑎᒃᓗ ᐊᖓᔪᖅᑳᒧᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᒧᑦ ᐃᓇᒌᓯᒪᓂᕐᒧᑦ.  

 
4.  ᑲᑎᒪᔾᔪᓯᐊᑦ ᐊᑭᓕᐅᑎᑦ ᒪᓕᒐᖃᖅᑐᑦ ᑕᐃᒪᐃᑦᑕᕆᐊᖃᕈᑎᓂᒃ ᐲᔭᐃᕝᕕᐅᓗᑎᒃ ᐃᓚᒋᓪᓗᒋᑦ ᒪᑯᐊ, 

ᐃᓱᓕᕝᕕᖃᕋᑎᒃ, ᑲᓇᑕᒥ ᓄᖅᑲᖅᑐᖅᓯᐅᑎᓄᑦ ᐸᕐᓇᐅᑎᓄᑦ, ᑖᒃᓰᔭᐃᔾᔪᑎᓄᑦ ᐊᒻᒪᓗ ᓄᓇᕗᒥ ᐊᑭᓕᐅᓯᐊᓄᑦ 
ᑖᒃᓯᓄᑦ. 

 

5.  ᐊᖓᔪᖅᑳᖅ ᐅᕝᕙᓘᓐᓃᑦ ᑎᑎᕋᕐᕕᖕᒥ ᐊᐅᓚᑦᑎᔨᒻᒪᕆ ᑎᒍᒻᒥᔪᓐᓇᖅᑐᖅ ᐃᒪᖓᓂᑦ ᑲᑎᒪᔭᖅᑐᖅᓯᒪᔪᑦ 

ᐅᕝᕙᓘᓐᓃᑦ ᑲᑎᒪᔨᑦ ᑲᑎᒪᔾᔪᓯᐊᖓᓐᓂᒃ ᐃᒪᓐᓇ ᐃᓚᐅᖃᑦᑕᑦᑎᐊᖅᓯᒪᖏᑉᐸᑦ ᐱᓕᕆᑦᑎᐊᕋᓂ ᐱᔭᒃᓴᖏᓐᓂᒃ. 

 

6.  ᑲᑎᒪᔾᔪᓯᐊᒃᓴᑦ ᐃᒪᓐᓇᐃᓐᓂᐊᖅᑐᑦ ᐊᑭᓕᐅᑕᐅᓗᑎᒃ ᐃᙲᓐᓇᖅ ᑲᑎᒪᔾᔪᑎᐅᔪᑦ ᐱᐊᓂᒃᐸᑦ. 

ᓇᓗᓇᐃᔭᖅᓯᒪᓗᑎᒃ ᑲᑎᒪᔪᖅᑐᖃᑦᑕᕐᓂᐅᔪᑦ ᖃᑕᑕᒫᑦ ᑲᑎᒪᔪᓂ ᑕᐃᒪᐃᖁᔭᐅᓯᒪᔪᑦ ᒪᒃᑕᐅᑦᑎᐊᕐᓗᑎᒃ 

ᐃᓚᐅᓂᐅᔪᑦ ᐊᑭᓕᐅᓯᐊᕐᓂᐅᓂᐊᖅᑐᒧᑦ ᑲᑎᒪᔾᔪᓯᐊᓄᑦ. ᐸᐃᑉᐹᖁᑎᒻᒪᕆᑦ ᑲᑎᒪᔾᔪᑎᕕᓂᑦ ᑲᑎᒪᔨᓄᑦ 

ᐅᕝᕙᓘᓐᓃᑦ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᑦ ᑐᖓᕕᐅᓂᐊᖅᑐᖅ ᓱᓕᔾᔪᑎᓄᑦ 

ᓈᒻᒪᒋᔭᐅᓂᖏᓐᓄᑦ ᑕᑯᒃᓴᐅᑎᑦᑎᓗᑎᒃ ᑲᑎᒪᔭᖅᑐᖃᑦᑕᖅᓯᒪᔪᓄᑦ ᑕᑯᒃᓴᐅᑎᑦᑎᓗᑎᒃ.   

 

7.  ᑭᓇᑐᐃᓐᓇᖅ ᐃᒪᓐᓇ ᐱᔪᓐᒪᙱᑦᑐᖅ ᐊᑭᓕᖅᑕᐅᓂᒃᒧᑦ ᑲᑎᒪᔾᔪᓯᐊᒃᓴᓂᑦ ᖃᐅᔨᒃᑲᐃᔭᕆᐊᖃᖅᑐᖅ 

ᐊᖓᔪᖅᑳᒥ ᑎᑎᖅᑲᑎᒍᑦ. 

 

IV. ᐃᙱᕐᕋᓂᕐᒧᑦ ᐊᑭᓕᒐᒃᓴᑦ 

 
ᐃᙱᕐᕋᓂᕐᒧᑦ ᐊᑭᓕᒐᒃᓴᑦ (ᓲᕐᓗ ᒪᑯᐊ ᖃᖓᑦᑕᐅᑎᑦ, ᑐᔪᕐᒥᔾᔪᑎᑦ ᐊᒻᒪᓗ ᐃᖏᕐᕋᔪᑎᒐᓚᐃᑦ (ᒪᑯᓄᖓ ᒥᑦᑕᕐᕕᖕᒧᑦ, 
ᓄᓇᓕᖕᒥᓪᓗ ᒥᑦᑕᕐᕕᖕᒧᓪᓗ),) ᑕᒃᐸᐅᖓᓗ, ᓂᕆᔾᔪᑎᑦ) ᐊᑐᓃᖅᑐᑦ ᐃᓚᒋᖏᑕᖏᑦ ᑲᑎᒪᔾᔪᓯᐊᑦ ᐊᒻᒪᓗ 
ᐅᑎᖅᑎᕝᕕᐅᔪᓐᓇᖅᑐᑦ ᒪᓕᒃᓗᒋᑦ ᐊᑐᖅᑕᐅᔭᕆᐊᖃᖅᑐᑦ ᐅᑯᓇᓂ ᓄᓇᕗᑦ ᑐᖖᒐᕕᒃ ᑎᒥᖓᑦᑕ ᑮᓇᐅᔭᓕᕆᓂᕐᒧᑦ 
ᐊᑐᐊᖓᖏᓐᓂ. 
 
ᑕᐃᒃᑯᓄᖓ ᐃᓄᐃᑦ ᐱᔭᕆᐊᖃᒻᒪᕆᒃᑐᓄᑦ ᐊᑭᓕᐅᓯᐊᒃᓴᓂᒃ ᑲᑎᒪᔾᔪᓯᐊᓂᒃ ᐅᑯᓇᖓ ᓄᓇᕗᑦ ᑐᖖᒐᕕᒃ ᑎᒥᖓᓐᓂᒃ 
ᒪᓕᒃᖢᒋᑦ ᐊᑐᐊᒐᖅ ᐅᓇ, ᐃᖏᕐᕋᓂᕐᒧᑦ ᓯᕗᓂᐊᒍᑦ ᑐᓂᔾᔪᑕᐅᔪᓐᓇᖅᑐᑦ ᐊᑭᓕᐅᓯᐊᑦ ᐊᑐᐃᓐᓇᕈᖅᑕᐅᓗᑎᒃᓗ 
ᑐᒃᓯᕋᖅᑐᖃᖅᐸᑦ. 
 
 

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᒫᔨ 2021) 
 
 


